
A. Bo’ronov, N. Nazarov, A. Yarkulov, S. Abdusalomova, B. Xaytboyev. 

 

 

Annotatsiya 

 Mazkur respublika ilmiy-amaliy konferensiyasi materiallari to’plami "O’zbekiston – 2030" 

strategiyasi hamda "Yangi O’zbekiston — ma’rifatli jamiyat" konsepsiyasi doirasida belgilangan 

ustuvor vazifalar ijrosiga bag’ishlangan. To’plamda globallashuvning yoshlar dunyoqarashiga 

ta’siri, ijtimoiy-siyosiy va falsafiy talqinlar, shuningdek, mustaqillik yillarida O’zbekistonning 

iqtisodiy va madaniy taraqqiyoti masalalari chuqur tahlil etilgan. Alohida e’tibor yoshlarning axloqiy 

va valeologik strategiyalarini shakllantirish hamda ularda mafkuraviy immunitetni mustahkamlashga 

qaratilgan. To’plam tarkibidan soha mutaxassislari bilan bir qatorda, "Kelajak vorislari" sho’basi 

doirasida iqtidorli magistr va talabalarning ham ilmiy izlanishlari o’rin olgan. 

Аннотация 

 Данный сборник материалов республиканской научно-практической конференции 

посвящен реализации задач, определенных в рамках стратегии «Узбекистан – 2030» и 

концепции «Новый Узбекистан — просвещенное общество». В сборнике глубоко 

анализируются вопросы влияния глобализации на мировоззрение молодежи, социально-

политические и философские интерпретации, а также экономическое и культурное развитие 

Узбекистана в годы независимости. Особое внимание уделено формированию нравственных и 

валеологических стратегий молодежи, а также укреплению их идеологического иммунитета. 

Наряду со статьями ведущих специалистов, в сборник вошли научные изыскания одаренных 

магистров и студентов в рамках секции «Наследники будущего» (Kelajak vorislari). 

Annotation 

 This collection of republican scientific-practical conference materials is dedicated to the 

implementation of tasks defined within the framework of the "Uzbekistan – 2030" strategy and the 

"New Uzbekistan — Enlightened Society" concept. The collection provides a profound analysis of 

globalization's impact on the youth's worldview, socio-political and philosophical interpretations, as 

well as the economic and cultural development of Uzbekistan during the years of independence. 

Special focus is placed on forming the moral and valeological strategies of young people and 

strengthening their ideological immunity. Along with the works of established experts, the collection 

features scientific research by talented graduate and undergraduate students within the "Successors 

of the Future" (Kelajak vorislari) section. 

KIRISH SO‘ZI 

Assalomu alaykum hurmatli anjuman ishtirokchilari, aziz mehmonlar, ustozlar va 

talabalar!  

So‘z avvalida bugungi anjumanda o‘zining qimmatli vaqtini ayamasdan ishtirok 

etayotgan Respublikamizning ta’lim muassasalari, ilmiy jabhalarida mehnat qilib 

kelayotgan fidoiy va jonkuyar professor-o‘qituvchilar, ilmiy-pedagog xodimlarga 

alohida minnatdorchiligimizni bildiramiz. 

Bugungi anjumanning “globallashuv davridagi yoshlar ma’naviyati”ga 

qaratilgani bejizga emas. O‘zbekiston Respublikasi Prezidenti Shavkat Mirziyoev 

o‘tgan yil dekabr oyidagi Oliy Majlis va O‘zbekiston xalqiga Murojaatnomasida 

“...yoshlarimizda kuchli ma’naviy-ruhiy immunitetni shakllantirish bo‘yicha barcha 

kuch va imkoniyatlarimizni safarbar qilamiz” degan so‘zlarni tilga olgan edi. 

Darhaqiqat, hozirgi global o‘zgarishlar davrida, dunyoda o‘ta keskin va tahlikali 

jarayonlar yuz berayotgan bugungi kunda, barcha kuch va imkoniyatlarni ishga solish, 

jumladan turli ilmiy anjuman va tadbirlarda muhokama qilib borish eng dolzarb 

vazifalardan biri bo‘lib turibdi. 

Mazkur anjumanda, Yangi O‘zbekiston sharoitida ijtimoiy-gumanitar fanlarning 

dolzarb muammolarini o‘rganish, ularning ilmiy-nazariy asoslarini mustahkamlash, 

jamiyatning intellektual salohiyatini oshirish, jumladan yoshlarning ijtimoiy faolligi va 

g‘oyaviy immunitetini kuchaytirish kabi masalalar muhokama qilinishi maqsad 

qilingan. Bu esa tabora kengayib borayotgan global axborot makonidagi dolzarb 

vazifalaridan biri – jamiyatning ma’naviy barqarorligini ta’minlash, axborot xurujlariga 

qarshi mafkuraviy immunitetni shakllantirish, yoshlar ongiga sog‘lom dunyoqarashni 

va vatanga sadoqat ruhini singdirish uchun xizmat qiladi.  

Anjuman ishida ilmiy-tadqiqotlar va pedagogik faoliyat samaradorligini oshirish, 

zamonaviy, innovatsion ilmiy uslublar, raqamli texnologiyalarni qo‘llash orqali 

ijtimoiy-gumanitar fanlar istiqbolini ilmiy jihatdan belgilab berish ustuvor vazifa qilib 

belgilangan. 

Mazkur anjuman ijtimoiy-gumanitar fanlar rivojiga to‘sqinlik qilayotgan dolzarb 

muammolarni aniqlash, ularning ilmiy yechimlarini taklif etish, zamonaviy ilmiy 

maktablar faoliyatini takomillashtirish hamda fanlararo integratsiyani kuchaytirish 

orqali ilm-fan taraqqiyotiga xizmat qiladi. Anjumanda shakllantiriladigan ilmiy takliflar 

jamiyatning ma’naviy hayotini yuksaltirish, ijtimoiy barqarorlikni mustahkamlash va 

inson kapitalini rivojlantirishga yo‘naltiriladi.  

Tadqiqotlarning yangi metodologik yondashuvlar asosida olib borilishi, ijtimoiy 

jarayonlarni chuqur tahlil qilish imkonini beradi. Natijada, anjuman ijtimoiy-gumanitar 

fanlar bo‘yicha ilmiy faoliyatning yangi bosqichga ko‘tarilishiga, ilm-fan va jamiyat 

o‘rtasidagi uzviy hamkorlikning kuchayishiga hamda ilmiy ishlanmalarni amaliyotga 

tatbiq etish bo‘yicha yangi imkoniyatlarning paydo bo‘lishiga zamin yaratadi. 

Bugungi konferensiyada yoshlar qanotiga ham alohida e’tibor qaratilgan, ya’ni 

konferensiyada magistrlar va talabalar uchun alohida “Kelajak vorislari” sho‘basi ham 

ish olib boradi. Bu esa ilm-fanga yangi qadam tashlayotgan yoshlarning nufuzli 

anjumanda ishtirok etishi va ko‘nikma hosil qilishi uchun minbarlar vazifasini o‘tashi 

shubhasiz. 

Umuman olganda, bugungi konferensiya ustozlar oldiga qo‘yilgan yuksak vazifa 

– faol fuqarolik pozitsiyasiga ega bo‘lgan, ma’naviyati yuksak, vatanparvar yoshlarni 

tarbiyalashdek dolzarb masalaning yechimini topishda muhim qadam bo‘ladi deb 

o‘ylayman. 

 

Sirojiddinov Shuhrat Samariddinovich,  

Alisher Navoiy nomidagi Toshkent davlat  

o‘zbek tili va adabiyoti universiteti rektori, akademik 

TABRIK SO’ZI 

 Assalomu alaykum, muhtaram anjuman ishtirokchilari, aziz professor-

o’qituvchilar va yosh tadqiqotchilar! Sizlarni Alisher Navoiy nomidagi Toshkent davlat 

o’zbek tili va adabiyoti universiteti mezbonligida o’tkazilayotgan “Globallashuv 

sharoitida yoshlar ma’naviyati” mavzusidagi respublika ilmiy-amaliy 

konferensiyasining ochilishi bilan samimiy muborakbod etaman. 

 Bugungi shiddatli globallashuv davrida “Yangi O’zbekiston — ma’rifatli 

jamiyat” konsepsiyasini hayotga tatbiq etish har qachongidan ham dolzarb ahamiyat 

kasb etmoqda. Prezidentimiz Shavkat Mirziyoyev ta’kidlaganlaridek, ma’naviy 

taraqqiyotni yangi bosqichga olib chiqish — uchinchi Renessans poydevorini 

qo’yishning eng muhim shartidir. Ushbu anjuman aynan yoshlarimizning ma’naviy 

olamini asrash va ularda yuksak insoniy fazilatlarni kamol toptirishga qaratilgani bilan 

g’oyat ahamiyatlidir. 

 Konferensiya doirasida muhokama qilinadigan to’rtta asosiy yo’nalish 

jamiyatimiz hayotidagi eng hayotiy masalalarni qamrab olgan: Globallashuv va yoshlar 

masalasiga falsafiy talqin berish orqali zamonaviy tahdidlarga ilmiy nuqtayi nazardan 

yechim izlanishi; Yoshlar dunyoqarashini yuksaltirishning ijtimoiy-siyosiy omillarini 

tahlil qilish orqali davlatimiz taraqqiyotiga daxldorlik hissini kuchaytirish; Mustaqillik 

davrida O’zbekistonning ijtimoiy-siyosiy, iqtisodiy va madaniy rivojlanishini sarhisob 

qilib, kelajak rejalarini belgilab olish; Yoshlarning axloqiy va valeologik 

strategiyalarini ishlab chiqish orqali ham ma’nan, ham jismonan sog’lom avlodni 

tarbiyalash mexanizmlari takomillashtirilmoqda. 

 Quvonarlisi shundaki, konferensiya materiallari orasidan nafaqat tajribali 

olimlarning, balki “Kelajak vorislari” sho’basida faol ishtirok etayotgan iqtidorli 

magistr va talabalarning ham ilmiy qarashlari joy olgan. Bu esa ilm-fanda ustoz-shogird 

an’analari davom etayotganidan dalolat beradi. 

 Ishonchim komilki, bugungi anjuman doirasidagi qizg’in bahs-munozaralar va 

takliflar yoshlarimizda mafkuraviy immunitetni mustahkamlash hamda milliy 

qadriyatlarimizni e’zozlashda yangi ufqlarni ochib beradi. 

 Barchangizga ilmiy ijod yo’lida ulkan zafarlar, anjuman ishiga esa 

muvaffaqiyatlar tilayman! 

 E’tiboringiz uchun rahmat. 

 

Jamolidinova Odina Rasulovna, 

Alisher Navoiy nomidagi Toshkent davlat 

oʻzbek tili va adabiyoti universiteti Xotin 

qizlar Maslahat kengashi pedagogika fanlari 

doktori, professor raisi. 

O’ZBEKISTON HUDUDLARI UCHUN IQTISODIY   XAVFSIZLIK 

Annotatsiya:Ushbu maqolada mintaqalar va yirik shaharlarning iqtisodiy xavfsizligini 

ta'minlash strategiyalari ko’rib chiqiladi va alohida mintaqalar uchun ushbu strategiyalarni tanlash 

bo’yicha tavsiyalar ishlab chiqiladi. Mintaqaviy iqtisodiy xavfsizlikka tahdidlar va xavflar o’rganiladi 

hamda mintaqalar va yirik shaharlarning iqtisodiy xavfsizligini ta'minlash nuqtai nazaridan strategik 

rivojlanish variantlari ko’rib chiqiladi. 

Kalit so’zlar: strategiya, iqtisodiy xavfsizlik, mintaqa, yirik shahar, iqtisodiy xavfsizlik 

strategiyasi, mintaqaviy va shahar ijtimoiy-iqtisodiy tizimlari. 

 

Аннотация:В статье рассматриваются стратегии обеспечения экономической 

безопасности регионов и крупных городов, а также сформулированы рекомендации по выбору 

указанных стратегий для отдельных регионов. Исследованы опасности и угрозы 

экономической безопасности регионов, а также рассматриваются варианты стратегического 

развития регионов и крупных городов с позиции обеспечения их экономической безопасности.  

Ключевые слова: стратегия, экономическая безопасность, регион, крупный город, 

стратегия обеспечения экономической безопасности, региональные и муниципальные 

социально-экономические системы. 

Abstract:This article examines strategies for ensuring the economic security of regions and 

large cities, and formulates recommendations for selecting these strategies for individual regions. The 

risks and threats to regional economic security are explored, and strategic development options for 

regions and large cities from the perspective of ensuring their economic security are considered. 

Keywords: strategy, economic security, region, large city, economic security strategy, 

regional and municipal socioeconomic systems. 

 

O’zbekiston iqtisodiyoti murakkab global sharoitlarga qaramay, barqaror o’sishni 

namoyish etmoqda. Amalga oshirilgan islohotlar va profilaktika choralari bozor 

mexanizmlariga asoslangan barqaror rivojlanishni ta'minladi. Bu 2025-yilga 

mo’ljallangan iqtisodiy maqsadlarga erishishga ishonish uchun asos beradi.Tashqi va 

ichki muhit omillarining sezilarli noaniqligi, turli xil qiyinchiliklar va tahdidlarning 

paydo bo’lishi va boshqa davlatlar tomonidan sanktsiyalar qo’llanilishi bilan 

tavsiflangan hozirgi iqtisodiy sharoitda milliy xavfsizlikni ta'minlash vazifasi juda 

muhimdir. Bu, o’z navbatida, mamlakat va uning mintaqalarining iqtisodiy 

xavfsizligini ta'minlamasdan mumkin emas. 

 Mintaqalar va yirik shaharlarning iqtisodiy xavfsizligini ta'minlashning 

moslashuvchan va samarali tizimini yaratishda mintaqalarning ijtimoiy-iqtisodiy muhiti 

va ularning iqtisodiy xavfsizlik darajasiga potentsial xavf va tahdidlarni baholash 

muhim rol o’ynaydi, bu esa mintaqaviy iqtisodiy xavfsizlik ko’rsatkichlari tizimini 

ishlab chiqishni taqozo etadi. Ushbu ko’rsatkichlar tizimi xavfli vaziyatlar 

ko’rsatkichlarini, shuningdek, mintaqalar va yirik shaharlarning iqtisodiy xavfsizligi 

ko’rsatkichlarini o’z ichiga olishi mumkin deb ishoniladi. Ushbu ko’rsatkichlar 

guruhlarini hisoblash va tahlil qilish mintaqalarning iqtisodiy xavfsizligini ta'minlashga 

qaratilgan bir qator tavsiyalar va chora-tadbirlarni ishlab chiqish uchun asos bo’lishi 

mumkin.Buxoro viloyatida 320 million dollarlik to’rtta to’qimachilik fabrikasi qurish 

rejalashtirilgan. Mintaqadagi har bir tuman ma'lum bir sanoat sektoriga ixtisoslashishi 

taklif qilinmoqda. Asosiy e'tibor uchta sohani yaxshilashga qaratilgan: investitsiya, 

qashshoqlik va ishsizlik.Sayxunobod, Uychi, Zarbdar va G’ijduvon tajribasiga 

asoslangan 70 ta harakatlantiruvchi loyihani amalga oshirishga alohida e'tibor 

qaratiladi. Ushbu loyihalar 150 000 kishiga daromad keltiradi va 40 000 kishini 

qashshoqlikdan qutqaradi. 

Buxoro viloyatidagi har bir tuman ma'lum bir sanoat sektoriga ixtisoslashishi 

taklif qilinmoqda: Peshku va Shofirkon qurilish materiallari va to’qimachilik 

mahsulotlari ishlab chiqarishga; Kogon, Olot va Jondor tumanlari oziq-ovqat sanoatiga; 

G’ijduvon va Romitan esa kimyo sanoatiga e'tibor qaratadi. Bu 150 million dollarlik 

loyihalarni amalga oshirish, shuningdek, 411 ta kichik biznes va 12 000 ta ish 

o’rinlarini yaratish imkonini beradi.Vobkent, Qorako’l, Jondor va Olotda umumiy 

qiymati 320 million dollar bo’lgan to’rtta to’qimachilik fabrikasi qurilishi 

rejalashtirilgan. Bu tayyor trikotaj va to’qimachilik mahsulotlari hajmini ikki baravar 

oshiradi va 5000 ta ish o’rni yaratadi. 2025-yilda 2,2 million xorijiy sayyoh kelishi 

kutilmoqda va turizm eksporti 600 million dollarga yetishi kutilmoqda. Bunga 69 ta 

yangi mehmonxona va 2000 ta hunarmandchilik do’konlari va do’konlarining ochilishi 

yordam beradi. Shuningdek, qo’shimcha 20 000 gektar yerni o’zlashtirish 

rejalashtirilgan, bu esa 100 000 tonna qishloq xo’jaligi mahsulotlarini yetishtirishni 

qo’llab-quvvatlaydi va 2000 kishini ish bilan ta'minlaydi. Tomorqa yerlarida, kanallar 

bo’yida va dalalarning chekkalarida daraxtlar va oziq-ovqat ekinlari ekiladi. Buxoro 

viloyatida yaylov maydoni 2 million gektardan oshadi.  

Yaqinda bog’dorchilikni rivojlantirish bo’yicha bo’lib o’tgan yig’ilishda qabul 

qilingan qarorlar doirasida foydalanilmayotgan yaylovlarda pista yetishtirish 

rejalashtirilgan. 2 milliard dollarlik xorijiy investitsiyalar bilan 106 ta loyihani amalga 

oshirish, 105 mingta doimiy ish o’rinlarini yaratish va eksportni 350 million dollarga 

oshirish rejalashtirilgan. Shuni ta'kidlash kerakki, umuman olganda, asosiy xavf 

omillari moliyaviy va tovar bozorlaridagi o’zgarishlar, xarid qobiliyatining o’zgarishi, 

iqtisodiy o’sishning pasayishi, sanoatda innovatsiyalarning pasayishi, iqtisodiy va 

boshqa sohalarda sanktsiyalarning qo’llanilishi va boshqalarni o’z ichiga oladi.  

Mintaqalarning ijtimoiy-iqtisodiy muhitiga tahdidlar va xavflarni tahlil qilish, 

ularning xususiyatlari va ta'sir darajasi mintaqaviy ijtimoiy-iqtisodiy tizimning 

iqtisodiy xavfsizligini ta'minlash tizimini ishlab chiqishda hisobga olinishi kerak, bu 

bizga quyidagi guruhlarni aniqlash imkonini beradi: investitsiya, iqtisodiy, ijtimoiy va 

kadrlar, axborot va kommunikatsiyalar, innovatsiya, energetika va ekologik. Xavflarni 

ijtimoiy-iqtisodiy tizim sub'ektlari faoliyatiga salbiy ta'sir ko’rsatish potentsiali bilan 

bog’lash va salbiy hodisalar ehtimolini haqiqatga aylantirish jarayonida tahdidlarni 

xavf sifatida ko’rib chiqish orqali mintaqalarning iqtisodiy xavfsizligiga tahdid 

soladigan potentsial xavflar va tahdidlar aniqlandi. Sanoat ishlab chiqarishining eng 



271 
 

yuqori o’sishi Namangan (10,8%), Xorazm (10,7%), Navoiy (10,3%) va Toshkent 

(10,2%) viloyatlarida qayd etildi. Bu hududlar mamlakat iqtisodiyotida muhim rol 

o’ynaydi va sanoat ishlab chiqarishining katta qismini tashkil qiladi.  

Ushbu xavflar va tahdidlarning salbiy oqibatlarini bartaraf etish va mintaqaviy 

ijtimoiy-iqtisodiy tizimning tanlangan rivojlanish traektoriyasini saqlab qolish 

mintaqalarning iqtisodiy xavfsizligini ta'minlash bo’yicha asosli tavsiyalarni ishlab 

chiqish va amalga oshirish orqali mumkin. Shu bilan birga, turli darajadagi ijtimoiy-

iqtisodiy tizimlarning rivojlanishiga ta'sir qiluvchi tashqi va ichki muhit omillarining 

xususiyatlarining o’zgarish sur'ati va ta'sirining doimiy ravishda o’sib borishi sababli, 

mintaqalarning iqtisodiy xavfsizligini boshqarish, ularning xavf va tahdidlar yuzaga 

kelgan taqdirda rivojlanish traektoriyasini saqlab qolish salohiyatini ro’yobga chiqarish, 

bu sohada strategik rejalashtirishdan foydalanmasdan imkonsizdir. Iqtisodiy tahdidlar - 

ishlab chiqarish hajmining kamayishi; mintaqaviy darajada xo’jalik yurituvchi 

subyektlar sonining kamayishi; soliq to’lovchilar sonining kamayishi; bozorda 

raqobatning kuchayishi; mintaqaviy darajada xo’jalik yurituvchi subyektlar uchun 

subsidiyalar hajmining kamayishi; ish haqi fondi hajmining kamayishi; ishlab chiqarish 

tannarxining oshishi; inflyatsiya darajasining oshishi; aholining xarid qobiliyatining 

pasayishi; soliq tushumlari hajmining, shuningdek, boshqa mintaqaviy byudjet 

daromadlarining kamayishi; mintaqadagi tashkilotlar va korxonalar mahsulotlarining 

raqobatbardoshlik darajasining pasayishi; aholining pul daromadlarining kamayishi; 

mahsulot narxlarining oshishi; aholini ijtimoiy qo’llab-quvvatlash uchun ajratiladigan 

mablag’lar miqdorining kamayishi; mintaqaviy ijtimoiy-iqtisodiy tizimning 

moslashuvchanligi va moslashuvchanligining pasayishi.  

Aniqlangan har bir guruhga (investitsiya, iqtisodiy, ijtimoiy va kadrlar, axborot 

va kommunikatsiya, innovatsiya, energetika va ekologik ko’rsatkichlar) tegishli xavf 

ko’rsatkichlari va mintaqaviy iqtisodiy xavfsizlik ko’rsatkichlari, asosan o’lchov birligi 

jihatidan sezilarli darajada farq qilganligi sababli, ularni taqqoslashni sezilarli darajada 

murakkablashtiradi, shuning uchun o’rganilayotgan mintaqa uchun teskari integral xavf 

ko’rsatkichi va integral iqtisodiy xavfsizlik ko’rsatkichini hisoblash uchun 

standartlashtirilgan ko’rsatkichlardan foydalanish taklif etiladi. O’zbekistonning 2025-

yilda iqtisodiy xavfsizligi yalpi ichki mahsulotni (YaIM) yiliga 6-7% ga oshirishga 

qaratilgan barqaror rivojlanish strategiyasini amalga oshirish orqali ta'minlanadi va shu 

bilan YaIMning taxminan 100 milliard dollarlik darajasiga erishiladi. Bu jarayonda 

milliy iqtisodiy manfaatlarni himoya qilishning huquqiy asoslari muhim rol o’ynaydi. 

Iqtisodiyotni diversifikatsiya qilish va xorijiy investitsiyalarni jalb qilish bo’yicha 

ko’rilayotgan chora-tadbirlar to’g’ridan-to’g’ri xorijiy investitsiyalarning yiliga 5 

milliard dollargacha oshishiga olib kelishi kutilmoqda, bu esa moliyaviy barqarorlikni 

mustahkamlashga va tashqi iqtisodiy zarbalar bilan bog’liq xavflarni kamaytirishga 

yordam beradi. 

